
EIDER MENDOZAREN AGURRA

Gipuzkoa lurraldearen % 90 gutxienez landa-lurrak dira, 
basoak, belardiak eta soroak. Eta gipuzkoarrok zerbaitetaz 
harro baldin bagaude, gure paisaiaz, lurraldearen irudiaz eta 
herri txikiez da.

Gipuzkoaren landa ingurunearen kudeatzaile nagusiak 
zuek zareten heinean, gipuzkoarrok zuen beharra dugu, 
Gipuzkoako berdeguneak mantendu eta elikagaiak 
ekoizteko. Aldi berean,  geroz eta nabarmenagoa den klima-
aldaketari aurre egiteko neurriak areagotu beharrean gaude 
eta ondorioz, orekaren aldeko jarrera hartu beharrean gaude. 
Eta Gipuzkoako lurraldearen oreka berdea lortzeko zuek 
baserritarrak behar zaituztegu. 

Zuen lana lehen mailakoa da eta zuen lana lehenesteko urratsa 
eman dugu Aldundian. Lehen sektoreak aurrerantzean bere 
departamentu propioa izango du Aldundian, eta elkarrekin 
Gipuzkoako oreka berdearen alde lan egiteko beharrezko 
baliabideak eskainiko zaizkizue. 

Orain arte bezala, landa-ingurune biziaren aldeko apustuari 
eusteko konpromisoa dugu, baserriko ustiategien 
errentagarritasuna eta belaunaldien berrikuntza sustatuz, 
basoen kudeaketa iraunkorrean aurrera eginez eta herri 
txikietako biztanleen ongizatearen aldeko apustua eginez. 
Azken batean, lurralde-oreka berdearen alde lanean jarraitzeko 
konpromisoa dugu. 

Eider Mendoza
Gipuzkoako Diputatu Nagusia

“Baserritar, gipuzkoarrok 
behar zaitugu”

El primer sector es el principal gestor 
del medio rural guipuzcoano y, por 
ello, Gipuzkoa os necesita para el 
mantenimiento y cuidado de las 
zonas verdes del territorio y para la 
producción de alimentos de calidad”

LEHEN SEKTOREAREN ALDEKO APUSTU SENDOA

Mendeetan zehar, zuek, baserritarrek, eginiko lanaren 
eta zaintzaren emaitza da gure inguruko natura. Lehen 
sektoreak eta landa eremuak funtsezko zereginak betetzen 
dituzte gure lurraldean. Gipuzkoarrok naturaz gozatu nahi 
badugu, eta tokiko elikadura osasuntsua nahi badugu, 
ezinbestekoa dugu sektorearen aldeko apustua egitea. 
Apustu horri eutsiz sortu dugu Lurralde Oreka Berdea 
Departamendua.

Lehen sektorearen departamendu propio honen xede 
nagusia da sektorearen errentagarritasuna bermatzea.
Horretarako, orain arteko konpromisoei eutsiko diegu, 
baserriko ustiapenen errentagarritasuna eta belaunaldi 
berritzea sustatuz, kudeaketa modu berritzaileetan sakonduz, 
lurralde oreka berde baten alde egiteko.

Lurraldearen % 60 baino gehiago zuhaitzez estalia egonik, 
behar-beharrezkoa da basoen kudeaketa jasangarrian ere 
aurrera egitea. Horretarako, basoen jabegoa errespetatuz, 
bultzada publiko berri bat proposatzen dugu baso jabe 
txikien jarduna errazteko eta, modu berean, lurraldeko 
basoen papera indartzeko CO2 xurgatzaile gisa eta bio-
ekonomiaren alorrean duten garrantziaren ikuspegitik.

Lehen sektoreak klima-aldaketaren aurkako borrokan 
eta naturaren zaintzan betetzen duen funtzioa indartzeko, 
tokiko elikadura eta kontsumo jasangarri baten alde eginez 
jarraituko dugu.

Europaren Itun Berdean ezarritako norabideari jarraituz, 
gizartearen eta ekonomiaren trantsizio energetikoa 
bultzatuko dugu. Horretarako, berriztagarrien hedatzeaz 
gain, energia efizientzia sustatuko dugu, baserrietan eguzki-
panelak jartzen lagunduko duen proiektu baten bidez. 

Lurralde oreka berdea gauzatzeko bidean, ezinbestekoak 
dira landa ingurune bizia eta herri txiki dinamikoak, non 
belaunaldi berriek ere bere bizitza proiektuak ongizate 
eta erosotasun osoz eraikiko dituzten, gaur egungo 
gizarte bizitzak eta ekonomiak eskatzen dituen zerbitzu 
eta azpiegiturak lurralde osoan berdintasunez hedatuz eta 
orekatuz. Landa ingurunean eta herri txikietan ekonomia 
aktibitate berria sortu dadin baldintzak sortu, eta dagoeneko 
dauden aukerak sendotzea izango da gure egitekoa.

Honekin guztiarekin lotuta, babestutako natur inguruneen eta, 
oro har, ingurunearen eta biodibertsitatearen babesean 
urratsak ematen jarraituko dugu. Eremu urbanoetako eta 
landa inguruneetako herritarrak naturarekin harremanean 
modu orekatuan bizi daitezen.

Aipatu ditugun erronka guztiei aurre egiteko, beharrezkoa 
dugu sektorearen eta erakundeen elkarlana estutzen 
jarraitzea. Guztiok ahalegin partekatu honetan bat egitea, 
gure baserri, larre eta basoek bizirik jarraitu dezaten. Gure 
lurraren etorkizunaren eta Gipuzkoa berde baten alde.

Lehen sektorearen aldeko 
apustu sendoa

La naturaleza de nuestro entorno es 
fruto del trabajo y cuidado que habéis 
realizado durante décadas. El sector 
primario y el medio rural desempeñan 
tareas fundamentales en nuestro 
territorio. Si Gipuzkoa quiere disfrutar de 
la naturaleza, y de una alimentación 
sana y local, es imprescindible apostar 
por el sector. Por ello, hemos creado el 
Departamento de Equilibrio Territorial Verde”

DEPARTAMENTU OSAKETA

Lurralde Oreka Berdeko lantaldea
DEPARTAMENTU OSAKETA

2023-2027 legealdi berriarekin Natur eta Landa Inguruneko gaiak lantzeko, Lurralde Oreka Berdea izeneko 

Departamendua sortu da. Departamendu honek, ondorengo egitura du:

Arantxa Ariztimuño Larraza

Nekazaritzako eta Lurralde 
Orekako zuzendaria eta Landa 
Arloko koordinatzailea

Koldobike Olabide Huelga

Mendietako eta Natura 
Inguruneko zuzendaria

XABIER ARRUTI OLAZABAL
Gipuzkoako Foru Aldundiko Lurralde Oreka Berdeko Diputatua

Beizaman jaio nintzen 1968 urtean eta bertan bizi naiz. 
Ekonomia eta Enpresa zientzietan lizentziatu nintzen eta 
ondoren Landa Garapen eta Nekazal Elikagai Enpresa 
Kudeaketa Masterra egin nuen. Landa eremuarekin eta 
nekazaritzarekin lotutako erakunde desberdinetan egin dut 
lan, horrekin batera urte batzuetan baso kudeaketarako 
autonomo bezala ere lan eginez eta beste batzuetan anaiarekin 
batera baserriko lanak uztartuz. Bertsozaletasuna, Beizama 
herrimina, baserria eta landa eremua, gure kultura, gure 

nortasuna, euskara, aberria, Euskal Herria, gurasoengandik 
jaso ditugun sentimendu eta balore hauek ondorengoei 
transmititzea da nire eginkizuna. Eta horrekin batera, landa 
eremua eta nekazaritzari tokatzen zaion duintasuna eman 
beraiek jarrai dezaten Gipuzkoako gizarteari eskaintzen 
elikagai osasuntsuak, paisai dotorea, klima aldaketari aurre 
egitea, aisialdirako natur eremuak eta bioaniztasuna.

Iruñean jaio nintzen 1973 urtean eta Zegaman bizi naiz. 
Nekazaritzako eta abeltzaintzako ingeniaritzako eta landa 
inguruneko gradua dut. Nekazaritzako ingeniari teknikoa naiz 
eta ingurumen azterketetan eta kudeaketan aditua. 2015etik 
2023ra bitartean Mendietako eta Natura Inguruneko zuzendari 
nagusia izan naiz Gipuzkoako Foru Aldundian, eta bertan, gure 
lurraldearen mendien eta baso baliabideen antolakuntza eta 
hobetze lanetan jardun dut, beti ere, naturaren kontserbazio 
eta ustiatze egokia bermatuz. Nire bizitza Iturburu baserriaren 
bueltan burutu da, eta, lanorduetatik kanpo, gure familiaren 
egunerokoa erabat baserriari lotuta dago. Hiru ume ditut eta 
txiki-txikitatik baserri mundua ezagutu eta maitatu dezaten 
saiatu naiz, eta ilusioa egingo lidake modu batera edo bestera 
baserriari jarraipena emango baliote. Katea ez dadila eten.

Legazpiko Mirandaola baserrian jaio nintzen 1962 urtean. 
Zientzia Kimikoetan lizentziatua naiz, eta ondoren,  Ingeniari 
Industrialen Elkargo Ofizialeko Ingurugiro Kudeaketa Masterra 
egin nuen. 1988tik, ingurumen sektorean egin dut lan, lehenik 
enpresa pribatuan eta 1995 eta 2015 urte artean ingurumen 
aholkularitzako neure enpresan. EHU eta Mondragon 
Unibertsitatean irakasle ere izan naiz ingurugiroko hainbat 
master eta graduondoko ikastarotan. Ibilbide politikoari 
dagokionez, 2015etik 2023ra, Legazpiko alkate izan naiz. Urte 
horietan, Urola Garaiko Mankomunitateko burua, UGGASA 
Urola Garaiko Garapenerako Agentziako presidentea eta 
Urola Garaiko Lanbide Eskolako lehendakaria izan naiz. 
Landa eremua eta ingurumena oso neureak sentitzen ditut, 
eta seguru nago, aurrean ditugun erronkei ere ukitu berdea 
emango diedala.

DEPARTAMENTU OSAKETA

Iñaki Labaka 
Beristain

Landa Arloko 
Aholkularia

Joseba Elosua 
Urkiri

ETORLUR S.A-
ko Zuzendari-
Kudeatzailea

Jon Ander 
Ostolaza 
Larrañaga

BSTK (Basotik) 
Fundazioaren 
Gerentea

Errezilen jaio nintzen 1969 urtean, 
eta Industri Ingeniari Teknikoa naiz. 
Egun, Landa Arloko Aholkularia naiz 
Gipuzkoako Foru Aldundian, eta 
zinegotzia Errezilgo Udalean. 2015-
19 legealdian, Lurralde Orekako 
zuzendari izan nintzen. Herri txiki 
batean jaio eta bizitzean, horrek 
dituen abantailez gozatzen dut, 
baina, gabeziak ere pairatzen ditut. 
Horrenbestez, herri txikiek, eta oro har, 
landa-eremuen beharrak antzemateko 
erraztasun handiagoa dut. Nire 
jarduera-eremu nagusien artean, 
herri txikien, eta landa-eremuaren 
zerbitzuak eta azpiegiturak  hobetzea 
da Landagipuzkoa proiektuaren baitan. 

Deban jaio nintzen 1963an. 
Albaitaritzan lizentziatua naiz, eta 
ondoren, Enpresa Administrazio 
Masterra (MBA) egin nuen. Egun 
Etorlur S.A.ko zuzendaria naiz, eta 
nire bizitza profesionala beti egon 
da lehen sektoreari lotua, batez ere, 
nekazari-elikagaien inguruan: Urkaiko 
kooperatibako gerentea (1991-2000),  
Lekunberriko Laktologia Institutuko 
gerentea (2000-03), Enaquesa esne-
industriako gerentea (2003-13), eta 
nekazaritzako elikagaien aholkulari 
(2014-16). Etorlur S.A. enpresa 
publikoan, egunero dihardut lanean 
herri txikien eta landa-inguruen egoera 
eta zerbitzuak hobetzeko. Nire zeregin 
nagusia da, Lurralde Oreka Berde 
Departamentuko bi zuzendaritzen 
helburuak lortzen laguntzea, 
adibidez, herri txikietan etxebizitza 
promozioak sustatuz.

Enpresa Zuzendaritza eta Zuzenbideko 
gradu bikoitzean graduatua naiz, 
eta Ekintzailetza Master Duala dut. 
Nire ibilbide profesionala Euskaltel 
taldean hasi nuen, eta,  estrategiaz eta 
inbertitzaile harremanez arduratzen 
nintzen (2017-2020). Ondoren, 
Angulas Aguinagan kudeatzaile 
korporatiboa izan nintzen (2020-
2021). Bi urtez, Garbitania Zero Zabor 
enpresako gerente izan naiz, hortaz, 
nire ibilbide profesionalaren azken 
urte hauek ingurumen-sektorearekin 
egon dira lotuak (2021-2022).  Egun, 
BSTK Fundazioko gerentea naiz, eta 
nire egiteko nagusia da Gipuzkoako 
basoetan kudeaketa jasangarri eta 
aurreratua bermatzea.

• Gipuzkoako basoen kontserbazioan jauzi kualitatibo 
bat emango da BSTK Fundazioaren bitartez. 
Kudeaketa profesional, homogeneo eta jasangarriaren 
bitartez, dagoen zatiketa eta abandonuari aurre egingo zaio. 
Horri esker, lurraldeko basoen CO2 xurgatzeko gaitasuna 
hobetuko da eta basogintza sektorearen lehiakortasuna 
indartuko da. 

• Basogintza sektorea biziberritzeko eta indartzeko 
plan bat diseinatu eta garatuko da.

• Natura 2000 Sarearen kontserbazioa eta babesa 
indartuko da dagozkion araudiak berrituz. Euskal 
erakundeekin, baserritarrekin eta abeltzainekin lankidetzan, 
babestutako guneen kudeaketa iraunkorra indartuko da, 
azken horiek baitira natura-ingurunearen kudeaketaren eta 
kontserbazioaren protagonista nagusiak.

• Ehiza iraunkorraren funtzioa aitortu eta babestuko 
da, espezie batzuen populazioa kontrolatzeko eta 
lurraldearen oreka berdeari eusteko. 

• Mendiko larreen kudeaketa berregokitu eta 
indartuko da, abeltzainekin lankidetzan.

• Hobari fiskalak ezartzeko aukera aztertzeko asmotan, 
baserritarrek Zerbitzu Ekosistemikoei egiten dieten 
ekarpena neurtuko da unibertsitateekin eta ikerketa-
zentroekin lankidetzan. Halaber, Zerbitzu Ekosistemiko 
horiei buruzko sentsibilizazioa ere areagotuko da. 

• Elikadura jasangarria indartzeko lurralde-misioa 
garatuko da, Etorkizuna Eraikiz proiektuaren baitan. 
Tokiko ekoizpena babestu eta indartzea da gure asmoa, 
KM0 produktuen sustapenaren bidez eta, udalekin batera, 
Gipuzkoako Azoka Sarea hobetzeko dinamikak sortuz.

• Baserria CO2 xurgatzaile plana abian jarriko da. 
Horretarako, landa-ustiategietako berotegi-efektuko gasen 
isurketen azterketa egingo da, eta, horiek murrizteko neurri 
eta pizgarriak ezarriko dira. 

• Landa-inguruneko aholkularitza batzorde bat 
sortuko da, eremu horrekin lotutako gaiak partekatzeko. 
Halaber, lankidetza-gobernantzaren bidez, hausnarketa 
gune bat sortuko da. 

• Baserriak eskualdatzeko plana diseinatu eta 
dinamizatuko da, sektorean belaunaldi erreleboa 
sustatzeko asmoz. 

• Baserrietan, Belaunaldi aldaketa eta ekintzailetza 
sustatuko dira, Gaztenek Berri proiektuaren bidez. 

• Berrikuntza eta teknologia lehen sektorera hurbiltzeko, 
esperientzia aitzindarien elkar-trukea sustatuko da. 

LURRALDE OREKA BERDEA DEPARTAMENTUAREN LAN-ILDO NAGUSIAK

Lurralde Oreka Berdea  
departamentuaren  
lan-ildo nagusiak

MENDIAK, INGURUNE 
NATURALA ETA BASOAK

ELIKADURA IRAUNKORRA 
SUSTATZEA 2.1.

Vamos a mantener el esfuerzo en favor 
de un sector primario vivo y avanzado, en 
colaboración con las y los baserritarras 
y agentes del sector, potenciando la 
producción de alimentos locales y 
fomentando así una alimentación sostenible 
de la ciudadanía”

Seguiremos dando pasos firmes en la 
protección de los entornos naturales 
protegidos y, en general, del entorno y de la 
biodiversidad, reforzando el cuidado de los 
valores naturales del territorio”

CO2

O2

LURRALDE OREKA BERDEA DEPARTAMENTUAREN LAN-ILDO NAGUSIAK

•  Gipuzkoako herri txikietan Banda Zabal Ultra 
Azkarra hedatu ondoren, lurraldeko landa-ingurune 
osora zabaltzeko urrats berriak emango dira. 

• Landa-bideen inbentarioa egingo da, haien 
digitalizazioa sustatuz, mantenu eta kudeaketa 
erraztasunak emanez. 

• Gipuzkoako landa-inguruneko edateko uraren sarea 
arazteko plana aztertu, beharrak identifikatu eta 
gauzatuko da, Gipuzkoako Ur Kontsortzioarekin lankidetzan. 

• Herri txikien biziraupena bermatzeko eta biztanleriaren 
gaztetzea bultzatzeko, udalerri txikietako etxebizitza 
eskaintza bultzatuko da. 

• Baserritik bizi diren baserritarrei, teilatuan eta baserriaren 
ondoan, eguzki-panelak jartzen lagunduko dien 
proiektua gauzatuko da. 

• Landa-auzo eta herrietako biztanleen mugikortasuna 
hobetuko duen garraio publiko berritzaile baten 
esperimentazioa egingo da. Azken horrek, 
mugikortasun adimentsua eta autonomoa izango du.

• Gipuzkoako landa-ingurunean auzolanaren figura 
eguneratu, eta elkarlan ekimen berriak sustatuko dira.

• Baserritar Misto Profesionalek sektoreari egiten 
dioten ekarpenaren inguruko azterketa burutuko da, eta 
funtzio hori indartzeko neurriak hartuko dira.

• Landa Lege Berriak ezarri dituen lan ildo eta tresnak 
garatuko dira, eta legedi hori Foru Aldundiko politiketan 
duen eraginera egokituko da. 

•  Landa-lurren mugarrien digitalizazioa eta katastroa 
eguneratzen jarraituko da, aurreko legealdian hasitako 
ahaleginari eutsiz. 

•  Lehen sektoreari ikusgarritasuna emateko garatu 
den estrategian sakonduko da: komunikazio plangintza 
integral eta partekatua egingo da, kontzientziazio ekintzak 
garatuko dira, eta Gure Lurra kongresua bultzatuko da. 

•  Lehen sektoreko ustiapen eta ekintzen 
errentagarritasunean sakonduko da. Sektoreko desafio 
propioei aurre egiteko, diru-laguntzak plazaratuko dira. 

• Baserritar eta abeltzainen bizi eta lan baldintzan 
hobetzen eta eguneratzen jarraituko da, abeltzaintza eta 
baserriko aktibitatea, natur ingurunearen babesaren eta 
etorkizun jasangarriaren eragile den heinean. 

• Sektoreko erakunde sarearen azterketa, berrantolaketa 
eta eguneratzea sustatuko da, gainerako Aldundi eta 
Eusko Jaurlaritzarekin elkarlanean.

•  Mendiko larreen kudeaketa jasangarrian 
sakonduko da, abeltzain profesionalekin, Udalekin eta 
ETORLUR-ekin elkarlanean. 

• Baso kudeaketa jasangarrian sakonduko da, sektore 
honetan I+G (Ikerkuntza eta Garapena) erabilera areagotuz.

HERRI TXIKI  
ETA AURRERATUAK3.

Nuestra misión será crear las condiciones 
óptimas para que surja una nueva actividad 
económica en el medio rural y en los 
pueblos pequeños”

KM. 0

SEKTORE NAGUSIAK, 
EKONOMIA 
SUSTAPENERAKO ARDATZ4.

En los próximos años, mantendremos nuestra 
apuesta por el sector primario, garantizando la 
rentabilidad de las explotaciones del caserío, 
fomentando la renovación generacional, 
profundizando en formas innovadoras de 
gestión, y en general, apostando por un 
equilibrio territorial verde.”

CO2

O2

GURE LURRA aldizkaria

ARGITARATZAILEA: 

Gipuzkoako Foru Aldundiko Lurralde Oreka Berdea departamentua.

Gipuzkoa plaza z.g. 20004, Donostia. 

943 112 054 

ERREDAKZIOA ETA DISEINUA: ARAZI

ARGAZKIAK: Gipuzkoako Foru Aldundia

INPRIMATZAILEA: MICHELENA ARTES GRÁFICAS S. L.

ALE BAKOITZAREN KOSTUA: 0,89 €

Gipuzkoako Foru Aldundiak bere gain hartutako kostua.

Aldizkari hau 
basoen ustiaketa 
jasangarriaren 
bitartez eskuraturiko 
paperarekin sortua 
dago. 

“Bidea elkarrekin  
egingo dugu”

Xabier Arruti:
aalkain@gipuzkoa.eus - Ainhoa Alkain, idazkaria
943 11 23 34

Arantxa Ariztimuño eta Koldobike Olabide:
mireneceiza@gipuzkoa.eus - Miren Eceiza, idazkaria
943 11 20 54

Etorlur S.A.:
etorlur@gipuzkoa.eus
943 33 75 56

BSTK (Basotik) Fundazioa:
basotik@basotik.eus
943 11 21 11

Hementxe gaituzu zure beharrak 
entzuteko prest:

LURRALDE OREKA BERDEKO LANTALDEA


